
Uputstvo autorima / Instructions to authors 

 

O časopisu / About the magazine 

 

Revija za medicinske i tehničke nauke/Journal of 

Medical and Technical Sciences (Revija), je 

zvanični recenzirani časopis Evropskog Univerziteta 

Kallos u Tuzli. Časopis objavljuje uvodnike, stručne 

i naučne radove, preglede, prikaze bolesnika, 

lijekova i metoda, prethodna naučna i stručna 

saopštenja, osvrte, pisma uredništvu,  prikaze knjiga 

i druge priloge. Uslov da isti budu objavljeni je da 

nisu u istom obliku objavljeni u drugim časopisima 

ili knjigama. Časopis izlazi dva (2) puta godišnje.  

 

Sadržaj časopisa se može koristiti u nastavne i 

istraživačke svrhe, uz navođenje izvora. Korištenje 

ili upotreba sadržaja bez dozvole izdavača nije 

dozvoljena. 

 

Predaja rukopisa / Manuscript submission  

 

Rukopis, uključujući i priloge, dostaviti u  jednom 

printanom primjerku, kao i elektronski na e-mail: 

revija@eukallos.edu.ba. Uz rukopis je potrebno 

priložiti: izjave o autorstvu i prenosu autorskih 

prava. Rukopisi upućeni bez priloženih dokumenata 

neće biti razmatrani. Radovi se objavljuju u skladu 

sa odlukom uređivačkog odbora časopisa. Rukopisi i 

dostavljeni materijali se ne vraćaju. 

 

Autorstvo / Authorship 

 

Autorstvo je potrebno prilagoditi, odnosno uskladiti 

sa preporukama Međunarodnog odbora 

(International Committee of Medical Journal 

Editors  – ICMJE). Uz rukopis autori trebaju 

priložiti pisanu izjavu da su učestvovali u izradi rada 

ili u prikupljanju podataka, odnosno da su dali 

pristanak za završnu verziju rada. One koji nisu 

ispunili kriterije za autorstvo, a učestvovali su na 

drugi način u izradi rada, treba navesti u dijelu 

Zahvale. Uz rukopis je potrebno priložiti pisanu 

izjavu da rad prethodno nije bio objavljen ili 

prihvaćen za objavu u nekom drugom časopisu. Uz 

rukopis treba priložiti i izjavu o prenosu autorskih 

prava na časopis. 

 

Plagiranje i povlačenje rada / Plagiarism and 

retractions 

 

Uz pomoć odgovarajućih programa radovi će biti 

provjereni na originalnost i plagiranje,  te 

prekomjernu prijavu publikacije i teksta sa svim 

sadržajima koji potiču iz drugih izvora. Uređivački 

odbor traži od autora da se registruju kod ORCID-a 

(https://orcid.org) i prilikom prijave rada dostave 

ORCID-ov identifikacijski broj (ID). 

 

Sadržaj rukopisa / Manuscript content 

 

 Naslovna stranica – Rad mora biti napisan na 

službenim jezicima i pismu u Bosni i 

Hercegovini (BiH) i na  engleskom jeziku. U 

naslovu navesti imena i prezimena autora. 

Također,  navesti naziv ustanove u kojima autori 

rade i nazive ustanova u kojima je rad urađen. 

Posebno navesti i adresu autora s kojim 

Uređivački odbor može korespondirati.  

 

 Sažetak i ključne riječi - Treba da sadrži 

strukturirani sažetak (do 200 riječi) u kojem su 

navedeni cilj rada, materijal (ispitanici) i metode, 

rezultati i zaključci. U sažetku je potrebno 

naglasiti nove i važne aspekte studije ili 

opservacije. Ispod sažetka navesti do 5 ključnih 

riječi ili kratkih pojmova koji će pomoći pri 

indeksiranju članka i mogu se objaviti uz 

sažetak.  

 

 Uvod – Uvod je važan dio naućnog članka i 

predstavlja problem, odnosno pitanja koja se 

odnose na članak. Treba da bude primjereno 

kratak i zanimljiv, ali isto tako da objasni cilj 

istraživanja. U uvodu objasniti razloge 

istraživanja opisanih u članku, koji su zasnovani 

na citiranju odgovarajuće literature, te obrazložiti 

problem stručnim čitaocima. U uvodu ne treba 

objašnjavati pojmove iz naslova, te jasno odrediti 

pitanje na koje istraživanje pokušava odgovoriti. 

 Postupci (ispitanici i metode) - Navesti izbor i 

sve važne karakteristike ispitanika ili 

laboratorijskih materijala koji su korišteni. 

Potrebno je opisati način na koji je istraživanje 

provedeno. Postoje različiti načini pisanja ovog 

poglavlja u različitim časopisima. Zato je 

potrebno da autori prilagode svoj tekst Uputama 

za autore samog časopisa.  

 

Za lijekove i hemijska sredstva moraju se 

koristiti generička imena. U tekstovima koji se 

koriste na službenim jezicima u BiH, koristi se 

decimalni zarez. Postupci poznati iz literature 

opisuju se okvirno uz navođenje podatka iz 

literature. Potrebno je navesti uređaje koji su 

korišteni u radu. Statističke postupke treba 

objasniti da bi čitaoc iz izvornih rezultata mogao 

sam izračunati navedene vjerovatnosti. Ako je 

korištena računarska obrada podataka mora se 

navesti statistički program koji je korišten. Za 

istraživanje na ljudima potrebno je navesti 

uputstva s Helsinškim etičkim načelima. Kada su 

u pitanju istraživanja na ljudima ne smiju se 

navoditi imena, inicijali ili matični brojevi 

bolesnika. Preporuka je da se navede koje etičko 

tijelo (komisija) je dalo pristanak za provođenje 

istraživanja. 

 

 Rezultati - Poglavlje Rezultati izražava dobijene 

podatke nakon provedenog istraživanja. Značaj 

rezultata potrebno je statistički potvrditi. 

Potrebno je detaljno opisati statističke metode 

kako bi se educiranom čitaocu koji ima pristup 

izvornim podacima omogućilo da potvrdi 

navedene rezultate. Rezultati se izlažu logičnim 

redoslijedom u tekstu, tablicama i ilustracijama. 

U tekstu ne treba ponavljati sve podatke iz 

tablica ili ilustracija, naglasiti ili sažeti samo 

bitna zapažanja. 

Rezultate studije treba usporediti s ostalim 

relevantnim studijama. Kada je potrebno, mogu 

se navesti nove hipoteze uz jasnu napomenu da 

su nove. Tekst Rezultata je zgusnuta i logična 

priča o rezultatima koji su dobijeni 

istraživanjem. 

 

 

 

 Diskusija/Rasprava – Potrebno je naglasiti nove 

i bitne aspekte studije te zaključke koji su 

proizašli iz nje. Nije potrebno detaljno 

ponavljanje podataka niti drugog materijala koji 

je naveden u uvodnom djelu ili u djelu s 

rezultatima.  

 

U diskusijitreba objasniti važnost dobijenih 

rezultata i njihova ograničenja, uključujući i 

implikacije vezane za buduća istraživanja. 

Izbjegavati izjave i zaključke koji nisu potpuno 

potvrđeni dobijenim podacima.  

 

Dakle, svrha ovog poglavljaq je u tome da da 

kritički osvrt na podatke opisane u Rezultatima. 

 

 Zaključci - Zaključke treba kvantificirati i 

prezentirati odgovarajućim indikatorima greške 

ili odstupanja od mjerenja. Zaključci se izvode 

na osnovu vlastitih rezultata, odvojeno nakon 

rasprave, odnosno diskusije. 

 

 Etika i etički standardi - U radovima koji se 

bave istraživanjima na ljudima potrebno je 

navesti da su postupci provedeni u skladu sa 

etičkim standardima (Helsinška deklaracija, 1975 

i 1983.g.). Ne smije se navoditi ime ispitanika, 

posebno u ilustrativnim materijalima. Radovi 

koji se bave istraživanjima na životinjama 

zahtjevaju poštovanje pravilnika o 

laboratorijskim životinjama i njihovom 

korištenju. 

U slučaju sumnje na plagijat Uređivački odbor će 

nakon procjene materijal uputiti nadležnom 

etičkom odboru. 

 

 Skraćenice / Kratice - Koristiti samo standardne 

skračenice. Puni pojam za koji se koristiti 

skračenica mora biti naveden pri njenom prvom 

korištenju u tekstu, osim ako je riječ o 

standardnim skračenicama mjernih jedinica. 

Skraćenice treba izbjegavati u naslovu rada. 

 

 Simboli - U tekstu je ptrebno objasniti simbole. 

U prilogu se može navesti detaljan popis 

simbola. 

 Tablice - Naslovi tablica i tekstualni dio tablica 

moraju biti dvojezični, na službenim jezicima u 

BiH i na engleskom jeziku. Tablice se ne smiju 

slati kao fotografije. Svaka tablica mora imati 

naslov i redni broj prema redosljedu 

pojavljivanja u tekstu. Tablica mora biti 

pregledna i jednostavna. Legende tablica trebaju 

biti napisane ispod tablice, uz oznaku u tablici u 

superskriptu. Tablice ne bi trebale ponavljati 

rezultate koji su prezentirani ranije u drugom 

radu (npr., u slici).  

 

Za tablice preuzete iz drugih izvora moraju se 

pribaviti odobrenja za objavu njihovih autora, 

odnosno da se navede izvor od koga su preuzete. 

Tablice se ne mogu dostavljati  kao slike, 

potrebno ih je integrisati u tekst. Tablice treba 

oblikovati što je moguće jednostavnije. 

 

 Slike - Opisi slika i tekstualni dio slike moraju 

biti dvojezični, na službenim jezicima u BiH i 

engleskom jeziku. Slike trebaju biti 

profesionalno nacrtane ili snimljene. Slova, 

brojevi i simboli moraju biti čitljivi i u 

smanjenom obliku u kojem će se objaviti. Svaka 

slika mora imati broj prema redosljedu 

pojavljivanja u tekstu, ime autora i označenu 

gornju stranu. Svaki crtež mora imati broj prema 

redoslijedu pojavljivanja u tekstu i označenu 

gornju stranu. Crteži trebaju biti pripremljeni za 

objavu. Fotokopije slika ili fotografija nisu 

pogodne za reprodukciju. Fotografije osoba 

mogu se objavljivati samo uz pismeno 

dopuštenje osobe na fotografiji (ili staratelja) ili 

osoba mora biti neprepoznatljiva (prekrivanje 

očiju, lica i sl.). Slike preuzete iz drugih izvora 

treba popratiti dopuštenjem za objavu od strane 

izdavača/autora. Ako se dostavljaju u 

elektronskom obliku, slike/ilustracije moraju biti 

u formatu TIFF ili JPEG odgovarajućeg 

kvaliteta, najmanje širine 1500 piksela. 

Slike/ilustracije u drugim formatima mogu biti 

prihvaćene samo uz prethodni dogovor s 

Uređivačkim odborom. Uređivački odbor 

zadržava pravo da ne objavi slike/ilustracije koje 

ne zadovoljavaju ove uslove. 

 

 

 Literatura (citiranje i pisanje literature) 

Obavezno koristiti uputstva za citiranjeliterature 

u skladu sa Vancouverskim načinom (ICMJE). 

Literatura se navodi rednim brojem, prema  

redoslijedu citiranja u tekstu (prva referenca nosi 

broj 1). Citati u tekstu, tablicama i slikama pišu 

se kao brojevi u zagradama. Prednost  

Vankuverskog sistemea je u tome što štedi 

prostor, a tekste lakše čitati. Ako rad ima do pet 

ili manje autora, treba ih navesti sve, a ako ih je 

više, treba navesti prva tri i dodati: i sar., 

odnosno et al. 

 

Uputstvo za pisanje rada / Instructions for 

writing a paper 

  

Radovi se dostavljaju u printanom i elektronskom 

obliku. Uređivački odbor zadržava pravo da rad 

prilagodi propozicijama časopisa i standardima 

navedenih jezika.  

 

Sažetak treba da sadrži do 200 riječi, a ispod njega 

treba navesti ključne riječi (do 5 riječi) koje su važne 

za brzu identifikaciju i klasifikaciju sadržaja rada. 

Sažetak i ključne riječi pišu se na službenim 

jezicima u BiH i engleskom jeziku. Sažetak sadrži 

kratak prikaz sadržaja rada iz kojeg se razaznaje 

njegova svrha, metode istraživanja, rezultati, te 

zaključak rada. Pišu se (kao i rad) u pasivu. 

 

Obim rada je ograničen do 11 stranica, računajući 

razmak između riječi, naslove, podnaslove, 

međunaslove, potpise ispod slika, bilješke, formule i 

ostale dijelove teksta. U posebnim slučajevima može 

se odobrit i objavljivanje rada koji prelazi navedeni 

broj stranica, o čemu odlučuje Uređivački odbor.  

Uputstvo o citiranju literature / Instructions 

on citing literature 

 

 Knjige, monografije - primjer:  

 

1. Kahan BD, Ponticelli C.: Established 

immunosuppressive drugs: clinical and toxic 

effects. In: Kahan BD, Ponticelli C (eds): 

Principles and practice of renal transplantation. 

Martin Duniz Ltd. 2000; 349-405. 

 

2. Kasiske BL, Snyder JJ, Gilbertson D, Matas AJ.: 

Diabetes mellitus after kidney transplantation in 

the United States. Am Transplant 2003, 3(2) 

178-85. 

 

3. Ležaić V, Đukanović Lj, Blagojević Lazić R, 

Radivojević D, Marković V, Petronić V, Borić Z, 

Marinković J.: Living related kidney donors over 

60 years old. Transplant Int l996;9: 109-114. 

 

4. M. Tabaković, F. Baraković, E. Mešić: Interna 

medicina kroz prikaze slučajeva, IN SCAN 

Tuzla, 2019. 

 

Poglavlje u knjizi, ili rad u zborniku 

 

Ime, prezime, inicijal(i) imena autora. Naslov i 

podnaslov. Podatak o izdanju. Mjesto izdavanja, 

Izdavač, godina izdavanja. 

 

Poglavlje u knjizi 

 

1. M. Tabaković: Arterijska hipertenzija u pacijenata 

sa transplantiranim bubregom. U Kardiovaskularne 

bolesti i komorbiditeti, (ur.) J. Čaluk, D. Lončar, 

"Šahinpašić", Sarajevo, 2018.  

 

Literatura preuzeta s internetskih stranica 

 

Za Literaturu koja je korištena sa sajta (elektronska) 

potrebno je navesti punu adresu i datum kada je 

izvršen uvid na sajtu (google, wikipedia i slične 

stranice ne mogu biti navedene kao literatura). 

 

 

 

 

Tehnička uputstva za pisanje rada / 

Technical instructions for writing the paper 

 

 Preporuke za oblikovanje teksta  

 

1. Microsoft Word Document, pisana s dvostrukim 

proredom (Double Spacing) veličina papira A4 

(210 x 297 mm). Od ruba papira, sa lijeve i desne 

strane do teksta treba ostaviti 2,5 cm razmaka 

(uobičajen razmak je 2,5 cm.). Iznad i ispod 

teksta, razmak od ruba papira treb da bude 3,5 

cm. Uobičajena veličina slova je 12, font Times 

New Roman. Poravnanje reda – obostrano, u 

dvoredu.  Odvajanje odlomaka – bez uvlake. Rad 

se piše u pasivu. Riječi na stranom jeziku navode 

se u zagradama i kurzivu (italic); npr. (engl. 

Software), (njem. Netzwerk). 

 

2. Grafički prilozi (tablice, slike, crteži, dijagrami) 

trebaju biti pripremljeni za crno-bijelu štampu 

(zbog preglednosti). Veličinu i složenost 

grafičkih priloga treba prilagoditi formatu 

časopisa (A4) kako bi se jasno vidjeli svi 

elementi. Iznad grafičkog priloga piše se naziv, a 

ispod priloga izvor iz kojeg je preuzet.  

 

3. Stranice teksta nije potrebno numerisati. Naslovi 

poglavlja i potpoglavlja se numerišu. Naslove 

poglavlja i potpoglavlja treba pisati istim fontom 

kao i ostatak teksta. Naslove ne treba uvlačiti.  

Tekst rada će biti grafički uređivani i prilagođen 

izgledu časopisa. Poglavlja se pišu jedno za 

drugim, ne treba prelamati stranice. 

 

4. Preporučuje se radi ekonomičnosti i preglednosti, 

izvore (upućivanje na druge tekstove, citiranje 

radova) navoditi u tekstu, a ne u bilješkama. 

Referenca se stavlja u zagrade u skladu sa 

Vankuverskim pravilima. 

 

5. Popratno pismo 

Sadrži ime, adresu i telefonski broj autora koji će 

komunicirati sa Uređivačkim odborom. U pismu 

je potrebno navesti mišljenje o kojoj se vrsti 

članka radi. Uz pismo potrebno je dostaviti 

izjavu o autorstvu te izjavu o sukobu interesa 

6. Zahvala 

U zahvali treba navesti sve saradnike koji nisu 

zadovoljili kriterije za autorstvo, poput osoba 

koje su pružile tehničku podršku pomoć pri 

pisanju ili opštu podršku. Financijska i 

materijalna podrška takođe treba biti navedena. 

 

Kategorizacija, format i obim rada / 

Categorization, format and scope of work 

 

Časopis objavljuje radove uz prethodno dobijenu 

pozitivnu recenziju:  

 

Uvodnik - maksimalno do 3 stranice, 1 slika ili 

tablica, do 20 referenci, do 5 ključnih riječi, 

nestrukturirani sažetak do 200 riječi (ako je 

primjenjivo). 

 

Originalni rad (naučni rad) -  maksimalno do 11 

stranica, do 6 slika i 6 tablica, neograničeni broj 

referenci, do 5 ključnih riječi, strukturirani sažetak 

do 200 riječi (izuzetak su radovi iz istorije medicine 

koji mogu imati nestrukturirani sažetak). 

 

Stručni rad -  maksimalnodo 8 stranica; do 5 slika i 5 

tablica; neograničeni broj referenci; do 5 ključnih 

riječi; strukturirani sažetak do 300 riječi (izuzetaksu 

radovi iz istorije medicine koji mogu imati 

nestrukturirani sažetak). 

 

Kratko saopštenje -  maksimalno do 4 stranice; do 3 

slike ili tablice; do 15 referenci; do 5 ključnih riječi; 

strukturirani sažetak do 200 riječi. 

 

Prethodno saopštenje -  maksimalno do 4 stranice; 

do 3 slike ili tablice; do 15 referenci; do 5 ključnih 

riječi; strukturirani sažetak do 200 riječi. 

 

Prikaz slučaja (Case Report) - maksimalno do 6 

stranica, do 5 slika ili tablica, broj referenci nije 

uslovljen, do 5 ključnih riječi, nestrukturirani 

sažetak do 200 riječi. 

 

Pismo uredniku maksimalno 1000 riječi, do 7 

referenci. Ispravka omogućava korekciju grešaka 

koje su se pojavile pri pisanju, printanju ili u procesu 

publikacije članaka.  

 

Postupak ocjene rada / Performance 

evaluation process 

 

Rukopis se tretira kao povjerljiv materijal, a proces 

ocjene rada provodi se anonimno.  Prispjele rukopise 

najprije  procjenjuje  uređivački odbor, koji ih šalje 

najmanje trojici recenzenata anonimno. Pozitivna 

ocjena dvojice recezenata smatra se prihvatljivom, te 

omogućava da rad bude objavljen. Svaki prihvaćeni 

rad dobija svoj broj i oznaku (ID). Autori će biti 

obaviješteni o prijemu rada i njegovom broju. Autori 

se trebaju  registrovati kod ORCID-a 

(https://orcid.org) i prilikom prijave rada dostave 

ORCID-ov identifikacijski broj (ID).  

 

Autor kojega su ostali autori imenovali za 

korespondenciju učestvuje u ime njih u procesu 

vezanom za publikaciju rada. Rukopisi i ostali 

dostavljeni materijali se ne vraćaj. 

 

Etički kodeks časopisa 

 

Časopis slijedi najviše etičke i profesionalne 

standard, uključivši nultu stopu tolerancije na 

plagiranje i ostale neprihvatljive oblike ponašanja 

unutar akademske zajednice. Pri provjeri na plagijat 

bit će korišten Softverski programi kako bi se 

utvrdilo poštivanje pravila i dosljednost u citiranju, 

kao i odvajanja vlastitih stavova i zaključaka od 

drugih autora. Plagijatom se smatra krivotvorenje 

rezultata istraživanja, njihovo izmišljanje i 

predstavljanje stvarnim, manipuliranje postupkom 

istraživanja, namjerna promjena ili izostavljanje 

podataka, prisvajanje tuđih rezultata, stavova ili 

stavova kao svojih, bez navođenja izvora iz kojih su 

preuzeti, zatim zloupotreba predmeta ili materijala 

istraživanja, pokušaj zataškavanja eventualnih 

kršenja etičkih smjernica, lažno predstavljanje 

interesa, kršenje povjerljivosti, već objavljeni radovi 

ili dijelovi radova.  

 

Primaju se isključivo neobjavljeni rukopisi. 

Rukopisi se ne smiju u isto vrijeme slati na 

recenzentski postupak u druge časopise. Prihvaćanje 

kategoriziranih radova za objavljivanje obvezuje 

autora da isti članak ne smije objaviti na drugom 

mjestu bez dopuštenja Uredništva časopisa.  

Postupak odabira recenzenata vrši Uredništvo te se 

za recenzente biraju naučnici, profesori i stručnjaci 

koji se usko bave problematikom koja se obrađuje u 

radu koji se šalje na postupak recenzije. U slučaju 

otkivanja bilo kakva nedopuštenog postupanja, bilo 

prilikom zaprimanja rada, tokom recenzentskog 

postupka, nakon recenzentskog postupka ili nakon 

objavljivanja rada, Uredništvo će se voditi COPE 

smjernicama u suočavanju s takvim radnjama. U 

slučaju žalbi autora, bilo na odbijanje radova, 

kategorizaciju radova ili bilo koji drugi proces u 

postupku zaprimanja, recenzije i objavljivanja 

radova, glavni će urednik te žalbe dostaviti 

Uredništvu časopisa koje će odlučiti o daljnjem 

postupanju. Revija je časopis u otvorenom pristupu, 

što znači da se radovi objavljeni u njemu mogu 

koristiti besplatno za lične ili obrazovne svrhe, uz 

pravilno navođenje izvora.  

 

Navedeno je u skladu s Creative Commons 

Attribution Non-Commercial 4.0 International 

licence (CC BY-NC 4.0 DEED), 

https://creativecommons.org/licenses/ bync/4.0. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Časopis ostaje otvoren za raspravu i ispravke navoda 

nakon objavljivanja radova te će se takve rasprave i 

ispravke objaviti u sljedećem broju nakon njihova 

zaprimanja. Pri izradi radova autori moraju poštovati 

pluralnost ideja i pristupa, iz radova isključiti bilo 

kakav govor mržnje ili diskriminacije na bilo kojoj 

osnovi te izbjegavati sukobe interesa u svim 

oblicima.  

 

Svi autori koji se navode prilikom zaprimanja članka 

smatraju se odgovornim za sve što je navedeno u 

istom.  

 

Uredništvo je odgovorno za nadgledanje etičkih 

standarda časopisa te se autori moraju pridržavati 

navedenih standarda ako žele objaviti rad u časopisu 

Revija za medicinske i tehničke nauke. 


